LIGJ"
Nr. 119/2014

PER TE DREJTEN E INFORMIMIT
(Ndryshuar me ligiin nr. 78/ 2023, daté 21.9.2023)

(i pérditésnar)

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,
KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti dhe qéllimi

1. Ky ligj rregullon té drejtén e njohjes me informacionin qé prodhohet ose mbahet nga
autoritetet publike.

2. Rregullat e parashikuara né kété ligj kané pér géllim garantimin e njohjes sé publikut me
informacion, né kuadér t€ ushtrimit té té drejtave dhe lirive té€ individit né praktiké, si dhe té
formimit té piképamjeve pér gjendjen e shtetit e té shoqérisé.

3. Ky ligj ka pér géllim edhe nxitjen e integritetit, t€ transparencés e té pérgjegjshmérisé sé
autoriteteve publike.

Neni 2
Pérkufizime
(ndryshuar togfjaléshi né shkronjén a) t¢ pikés 1; shtuar pikat 1/1 dbe 1/ 2; shtuar pika 3/ 1 ; ndryshuar togfjaléshi

i pikés 4; ndyyshuar pika 6 me Ligjin nr.78/2023, daté 21.9.2023)

Né kété ligj termat e méposhtém kané kéto kuptime:

1. “Autoritet publik’:

a) éshté ¢do organ publik, sipas pérkufizimit t¢ dhéné né ligjin nr. 44/2015, ‘Kodi i
Procedurave Administrative’, organet ligivénése, gjyqésore dhe ato té prokurorisé sé ¢do niveli,
organet e njésive té geverisjes vendore té€ ¢do niveli, organet shtetérore dhe entet publike, té krijuara
me Kushtetuté ose me ligj;

b) jané shoqérité tregtare ku:

1) shteti zotéron shumicén e aksioneve;

i) ushtrohen funksione publike, sipas parashikimit té€ shkronjés “c” té késaj pike;

¢) ¢do person fizik ose juridik, té cilit 1 éshté dhéné me ligj, akt nénligjor ose ¢do lloj forme
tjetér, t€ parashikuar nga legjislacioni né fuqi, e drejta e ushtrimit t€ funksioneve publike.

Y Ligi 78/ 2023, daté 21.9.2023 éshté botuar né Fletoren Zyrtare nr. 152, daté 20.10.2023



1/1. “E drejta e autorit” ka té€ njéjtin kuptim me até t€ dhéné né ligjin nr. 35/2016, “Pér t&
drejtat e autorit dhe té drejtat e tjera t€ lidhura me to”, té€ ndryshuar.
1/2. “Patenté” ka té njéjtin kuptim me até t€ dhéné né ligjin nr. 9947, daté 7.7.2008, “Pér
pronésiné industriale”, t€ ndryshuar.
2. “Informacion publik” éshté ¢do e dhéné e regjistruar né ¢farédo lloj forme dhe formati,
gjaté ushtrimit t€ funksionit publik, pavarésisht nése éshté pérpiluar ose jo nga autoriteti publik.
3. “Person” éshté ¢do person fizik ose juridik, vendas ose i huaj, si dhe personat pa shtetési.
3/1 “Sekret tregtat” ka t€ njéjtin kuptim me até t€ dhéné né ligjin nr. 9947, daté 7.7.2008, “Pér
pronésiné industriale”, t€ ndryshuar.
4. “Té dhéna personale” ka té njéjtin kuptim me até t€ dhéné né ligjin nr. 9887, daté
10.3.2008, “Pér mbrojtjen e té dhénave personale”, té€ ndryshuar.
5. “Programe transparence” éshté térésia e informacionit dhe ményrat e bérjes publike té tij
nga autoriteti publik, sipas pércaktimeve té neneve 4 dhe 7 té kétij ligji.
6. “Koordinator pér té drejtén e informimit” éshté népunési i autoritetit publik qé ushtron
kompetencat sipas pércaktimeve té kétij ligji, me qéllim bashkérendimin e punés pér garantimin e sé
drejtés sé informimit.

KREU IT
E DREJTA E INFORMIMIT DHE TRANSPARENCA

Neni 3
E drejta e informimit

1. Cdo person gézon té drejtén e njohjes me informacionin publik, pa u detyruar té shpjegojé
motivet.

2. Autoriteti publik éshté i detyruar té informojé kérkuesin nése ka ose jo né zotérim
informacionin e kérkuar.

3. Cdo person ka té drejté té€ njihet me informacionin publik, népérmjet dokumentit origjinal
ose duke marré njé kopje té tij né formén ose formatin qé mundéson akses té ploté né pérmbajtjen e
dokumentit.

4. Informacioni publik qé i éshté dhéné njé personi, nuk mund t’i refuzohet asnjé personi
tietér qé€ e kérkon até, me pérjashtim té rastit kur informacioni pérmban té dhéna personale té
subjektit, né pérputhje me nenin 17 té kétij ligji.

Neni 4
Pérgatitja dhe miratimi i programeve té transparencés
(shtunar pika 3 me ligiin nr. 78 /2023, daté 21.9.2023)

1. Autoriteti publik, jo mé voné se 6 muaj nga hyrja né fuqi e kétij ligji ose nga krijimi i tij, vé
né zbatim njé program institucional té transparencés, ku pércaktohen kategorité e informacionit qé
béhet publik pa kérkesé dhe ményra e bérjes publike té kétij informacioni.

2. Né pérgatitien e projektprogramit té transparencés, autoriteti publik mban parasysh
interesin mé t€ miré té publikut dhe sidomos:

a) garantimin e njohjes maksimale me informacionin publik;

b) vénien né dispozicion pa kérkesé té sa mé shumé informacioneve, né ményré qé té
pakésohet nevoja pér kérkesa individuale pér informacion;

¢) modelet e miratuara pér kategoriné e autoritetit publik nga Komisioneri pér té Drejtén e



Informimit dhe Mbrojtjen e t€ Dhénave Personale, sipas nenit 6 té kétij ligji.
3. Programi i transparencés béhet publik né fagen zyrtare né internet t€ autoritetit publik.

Neni 5
Rishikimi i programit té transparencés

1. Rishikimi i programit té transparencés béhet sipas sé€ njéjtés proceduré, pérmes sé cilés
éshté béré miratimi 1 tij.

2. Afatet pér rishikimin e programit té transparencés mund té ndryshojné né varési t€ natyrés
s¢ ¢do autoriteti publik, por, né asnjé rast, nuk mund t€ jené mé té gjata se 5 vjet.

Neni 6
Programet model té transparencés
(ndryshuar togfjalésh me ligiin nr. 782023, daté 21.9.2023)

Komisioneri pér té Drejtén e Informimit dhe Mbrojtjen e té Dhénave Personale miraton dhe
shpérndan modele té€ programeve té transparencés pér kategori t€ ndryshme té autoriteteve publike,
né pérputhje me ligjin nr. 9887, daté 10.3.2008, “Pér mbrojtjen e té dhénave personale”; té
ndryshuar, brenda 3 muajve nga hyrja né fuqi e kétij ligji.

Neni 7
Kategorité e informacionit qé béhet publik pa kérkesé
(ndryshuar togfjalésh né shkronjén c) té pikés 1, ndryshoben togfjalésha né shkronjén é) 1€ pikés 1; shtnar pika 4 me

ligiin nr. 78/ 2023, daté 21.9.2023)

1. Né pérputhje me programin e transpa-rencés s€ miratuar pér ¢do autoritet publik, kéto té
fundit pérgatitin paraprakisht, né formate lehtésisht té kuptueshme dhe té aksesueshme, si dhe véné
né dispozicion té publikut né fagen e tyre né internet kategorité e méposhtme té informacionit:

a) njé pérshkrim té strukturés organizative, funksioneve dhe detyrave té autoritetit publik;

b) tekstet e plota:

1) t€ konventave g€ jané ratifikuar nga Republika e Shqipérisé;

1) té ligjeve;

iii) té akteve nénligjore;

1v) té€ kodeve té sjelljes;

v) t€ ¢do dokumenti politikash;

vi) té¢ manualit ose ndonjé dokument tjetér qé ka lidhje me ushtrimin e funksioneve té
autoritetit publik dhe qé prek publikun e gjeré;

¢) informacion pér procedurat qé duhen ndjekur pér té béré njé kérkesé pér informim,
adresén postare dhe elektronike pér depozitimin e kérkesave pér informim, si dhe procedurat e
ushtrimit t€ mjeteve ligjore administrative;

¢) t€ dhéna pér vendndodhjen e zyrave té autoritetit publik, orarin e punés, emrin dhe
kontaktet e koordinatorit pér té drejtén e informimit;

d) té¢ dhéna pér arsimin, kualifikimet dhe pagat e funksionaréve, té cilét kané detyrimin pér
deklarimin e pasurisé, sipas ligjit, strukturat e pagave pér népunésit e tjeré, si dhe njé pérshkrim té
procedurave té zgjedhjes, kompetencave dhe detyrave té funksionaréve té larté té autoritetit publik
dhe procedurén gé ata ndjekin pér t€ marré vendime;

dh) mekanizmat monitorues dhe té kontrollit q¢ veprojné mbi autoritetin publik, pérfshiré



planet strategjike té punés, raportet e auditimit nga Kontrolli i Larté i Shtetit ose subjekte té tjera, si
dhe dokumentet qé pérmbajné tregues té performancés sé autoritetit;

e) t€ dhéna pér buxhetin dhe planin e shpenzimeve pér vitin financiar né vijim dhe vitet e
kaluara, si dhe ¢do raport vietor pér zbatimin e buxhetit. Né ato raste kur autoriteti publik
vetéfinancohet nga tarifat e licencave ose ¢do formé tjetér e financimit té drejtpérdrejté nga subjektet
e rregulluara prej tij, béhen publike edhe dokumentet gé tregojné gjendjen e shlyerjes sé detyrimeve
nga subjektet e licencuara;

¢) informacion pér procedurat e prokurimit apo procedurat konkurruese té koncesionit
/partneritetit publik privat, pérkatésisht, sipas parashikimeve té ligjit nr. 162, daté 23.12.2020, “Pér
prokurimin publik”, dhe té ligjit nr. 125/2013, “Pér koncesionet dhe partneritetin publik privat” té
ndryshuar, qé kryhen pér llogari té autoritetit publik, duke pérfshiré:

1) listén e kontratave té lidhura;

i) shumén e kontraktuar;

iif) palét kontraktuese dhe pérshkrimin e shérbimeve apo mallrave té kontraktuara;

1v) informacionin pér zbatimin dhe monitorimin e kontratave, si dhe udhézues e politika té
ndryshme;

f) informacion pér shérbimet qé autoriteti publik 1 jep publikut, pérfshiré standardet pér
cilésiné e shérbimit;

2) ¢do mekanizém dhe proceduré pér bérjen e kérkesave dhe ankesave, né lidhje me
veprimet ose mosveprimet e autoritetit publik;

gj) ¢do mekanizém apo proceduré, pérmes sé cilés personat e interesuar mund té paraqgesin
mendimet e tyre apo té ndikojné né ¢farédo ményre tjetér né hartimin e ligjeve, té politikave publike
apo ushtrimin e funksioneve té autoritetit publik;

h) njé pérshkrim té thjeshté té sistemit qé pérdor autoriteti publik pér mbajtjen e
dokumentacionit, té llojeve, formave té dokumenteve, si dhe té kategorive té informacionit qé béhet
publik pa kérkesé;

1) regjistri i kérkesave dhe pérgjigjeve, sipas nenit 8 té kétij ligji;

j) njé pérshkrim té kategorive dhe formave té ndihmés shoqérore, subvencioneve té dhéna
nga autoriteti publik dhe té procedurave pér t’1 pérfituar ato;

k) informacione dhe dokumente qé kérkohen shpesh;

1) cdo informacion tjetér qé gjykohet i dobishém nga autoriteti publik.

2. Autoriteti publik, gjithashtu, krijon dhe arkivon njé kopje digjitale té faqes zyrtare té tij né
internet, t€ plotésuar me informacionin qé kérkohet né programin e miratuar té transparencés, si dhe
pér metodat, mekanizmat dhe periodicitetin e publikimit té informacioneve publike, té cilat vihen né
dispozicion té publikut pa kérkesé.

3. Aktet qé pérmbajné rregulla, norma apo kufizime té té drejtave dhe lirive themelore té
individit, si dhe me efekt té drejtpérdrejté pér ta béhen publike me ané té afishimit apo postimit né
fagen zyrtare té internetit, brenda 48 oréve prej miratimit té aktit nga autoritetet publike.

4. Informacioni sipas pikés 1 té kétij neni publikohet i pérditésuar né ¢do rast qé péson
ndryshime, duke shénuar edhe datén e pérditésimit té fundit, sipas ményrés sé pércaktuar nga
Komisioneri.

Neni 8
Regjistri i kérkesave dhe pérgjigjeve
(ndryshuar togfialésh me ligiin nr. 782023, daté 21.9.2023)

1. Autoriteti publik krijon, mban dhe bén publik njé regjistér t€ posacém, ku pasqyrohen té
gjitha kérkesat pér informim dhe informacionet e dhéna né pérgjigje té tyre. Ky regjistér pérditésohet



jo mé pak se 1 (nj€) heré né muaj dhe publikohet né fagen e internetit té autoritetit publik, si dhe né
mijediset e pritjes sé publikut né zyrat e autoritetit publik. Identiteti i kérkuesve té informacionit nuk
pasqyrohet né regjistér.

2. Komisioneri pér té Drejtén e Informimit dhe Mbrojtjen e té Dhénave Personale vendos
standarde pér formatin dhe pérmbajtjen e regjistrit.

Neni 9
Informacioni i dhéné mé paré

1. Autoriteti publik bén t€ mundur qé informacioni, i cili 1 éshté dhéné té paktén njé heré njé
kérkuesi, t€ béhet i disponueshém né ményrén mé praktike t€¢ mundshme pér té gjithé personat e
tjeré qé mund ta kérkojné né té ardhmen.

2. Kérkesat pér informim pér informacione té regjistruara né Regjistrin e Kérkesave dhe
Pérgjigjeve plotésohen jo mé voné se 3 dité pune nga momenti i paraqitjes sé¢ kérkesés.

Neni 9/1
Komisioneri pér té€ Drejtén e Informimit dhe Mbrojtjen e t& Dhénave Personale
(shtuar me ligiin nr. 78/ 2023, daté 21.9.2023)

1. Komisioneri pér té Drejtén e Informimit dhe Mbrojtjen e té Dhénave Personale
(“Komisioneri”) €éshté autoriteti i pavarur pérgjegjés pér shqyrtimin e ankesave, monitorimin dhe
mbikéqyrjen e zbatimit té kétij ligji.

2. Komisioneri ushtron kompetencat e méposhtme:

a) shqyrton ankesat e personave té cilét pretendojné se u jané shkelur té drejtat e tyre té
parashikuara né kété ligj;

b) shqyrton ankesat e personave né lidhje me funksionimin e programeve té transparencés né
autoritetet publike;

c) kryen hetim administrativ kryesisht ose me ankesé gjaté ushtrimit té kompetencave té tij;

¢) njihet dhe ka akses né informacionin dhe dokumentet, objekt ankimi, sipas kétij ligji apo qé
lidhen me ¢éshtjen né shqyrtim, duke pérfshiré edhe informacionet e klasifikuara. Né kéto raste, ai
éshté i detyruar t€ zbatojé masat pér ruajtjen e informacionit té klasifikuar sipas ligjit nr. 10/2023,
“Pér informacionin e klasifikuar”;

d) ka té drejtén t'i kérkojé autoritetit té klasifikimit deklasifikimin e njé informacioni té klasifikuar
kur ¢mon qé publikimi i tij diktohet nga interesa mé té réndésishme shtetérore sesa nevoja pér ta
mbajtur até t€ klasifikuar, né pérputhje me ligjin nr. 10/2023, “Pér informacionin e klasifikuar”. Pér
njohjen me informacionin e klasifikuar t¢ NATO-s ose BE-sé zbatohen rregullat pér deklasifikimin e
informacionit té klasifikuar t¢ NATO-s dhe BE-s¢;

dh) vendos sanksione administrative sipas parashikimeve té kétij ligji;

e) nxit transparencén e autoriteteve publike, vecanérisht duke sensibilizuar dhe informuar pér
¢éshtje té s¢ drejtés s€ informimit;

€) kryen sondazhe mbi baza vjetore né lidhje me ¢éshtje té ndryshme qé kané t€ béjné me té
drejtén e informimit;

f) bén rekomandime pér autoritetet publike lidhur me konceptimin dhe zbatimin e programeve
institucionale té transparenceés;

2) me kérkesé t€ gjykatés qé shqyrton ¢éshtjen, parashtron mendim me shkrim pér ¢farédolloj
¢éshtjeje qé lidhet me té drejtén e informimit;



gj) kryen trajnime té nevojshme dhe t€ vazhdueshme té koordinatoréve pér té€ drejtén e
informimit, t€ punonjésve t€ autoriteteve publike, si dhe grupeve té interesit;

h) kur arrin né pérfundimin se jané shkelur dispozitat e kétij ligji, njofton autoritetin publik pér
rezultatet e hetimit administrativ dhe, sipas rastit, propozon marrjen e masave disiplinore ndaj
népunésit pérgjegjés.

3. Vendimet e Komisionerit publikohen né fagen zyrtare t€ internetit té zyrés s¢ Komisionerit.

Neni 10
Kompetencat e koordinatorit pér té drejtén e informimit
(ndryshuar pika 1; shtuar pikat 3, 4, 5 dhe 6 me ligiin nr. 78/ 2023, daté 21.9.2023)

1. Titullari i autoritetit publik cakton njé prej népunésve si koordinator pér té€ drejtén e
informimit. Menjéheré pas caktimit ose ndryshimit té koordinatorit pér té drejtén e informimit,
titullari i autoritetit publik i njofton Komisionerit emrin dhe kontaktet e népunésit.

2. Koordinatori pér té drejtén e informimit ushtron kompetencat e méposhtme:

a) 1 mundéson ¢do kérkuesi té drejtén pér t'u njohur me informacionin publik, sipas kétij
ligji, duke u konsultuar me dokumentin origjinal ose duke marré njé kopje té tij;

b) krijon, mban, publikon dhe pérditéson regjistrin e kérkesave dhe pérgjigjeve brenda afatit
té parashikuar né pikén 1, t€ nenit 8, té kétij ligji;

¢) bashkérendon punén pér plotésimin e kérkesave pér informacione brenda afateve dhe
sipas ményrés sé parashikuar né kété ligj;

¢) regjistron kérkesat pér informacion dhe cakton njé numér rendor pér secilén prej tyre;

d) dérgon kérkesén pér informim te njé autoritet tjetér publik, brenda afateve té parashikuara
né kété ligj, kur rezulton se autoriteti publik ku éshté depozituar kérkesa nuk e zotéron
informacionin e kérkuar;

dh) verifikon rastet pér dhénien falas t€ informacionit qytetaréve, sipas parashikimit té pikés
5, t€ nenit 13, t€ kétij ligji;

e) kryen njoftimet paraprake, sipas neneve 14 dhe 15, té kétjj ligji, si dhe komunikon me
kérkuesin, sipas nevojés pér trajtimin e kérkesés pér informacion publik.

3. Gjaté zhvillimit t€ procedurés disiplinore ndaj népunésit té caktuar si koordinator pér té
drejtén e informimit pér shkelje té dispozitave té kétij ligji, autoriteti publik kérkon mendimin e
Komisionerit pér ¢éshtjen. Né vendimin pérfundimtar autoriteti publik arsyeton edhe pér pranimin
ose refuzimin e mendimit t€ Komisionerit.

4. Népunési i caktuar sipas pikés 1 té kétij neni, pérve¢ pagés mujore té pozicionit né té cilin
éshté eméruar, pérfiton edhe njé shtesé pér natyré té veganté pune pér punén e tij si koordinator pér
té drejtén e informimit. Shtesa pér natyré té vecanté pune pérfitohet vetém gjaté kohés qé népunési
kryen edhe detyrat shtesé si koordinator pér té drejtén e informimit.

5. Késhilli i Ministrave pércakton me vendim masén e shtesés pér natyré té vecanté pune dhe
kriteret pér pércaktimin e saj pér koordinatorét e autoriteteve publike, struktura dhe niveli i pagave té
népunésve té té ciléve pércaktohen nga Késhilli i Ministrave, sipas legjislacionit né fuqi.

0. Shtesa sipas pikés 4 té kétij neni pér koordinatorét e autoriteteve publike, struktura dhe niveli
1 pagave té€ népunésve té té ciléve nuk pércaktohet nga Késhilli i Ministrave, pércaktohet nga organi
qé sipas legjislacionit né fuqi pércakton strukturén dhe nivelin e pagave pér népunésit e atyre
autoriteteve.



KREU II1
NJOHJA ME INFORMACIONIN PUBLIK

Neni 11
Kérkesa pér informim
(shtuar pika 6 me ligiin nr. 78/ 2023, daté 21.9.2023)

1. Kérkesa pér informim béhet me shkrim dhe dérgohet dorazi, me posté ose me posté
elektronike, duke paraqitur sakté identitetin e kérkuesit dhe nénshkrimin e tij. Né ¢do rast, kérkesa
regjistrohet né Regjistrin e Kérkesave dhe Pérgjigjeve, té parashikuar né nenin 8 té kétij ligji.

2. Né ¢do rast, kérkesa pér informim regjistrohet dhe pér té caktohet njé numér rendor.
Numri rendor, sé¢ bashku me t€ dhénat e kontaktit t€ koordinatorit pér té drejtén e informimit, i
jepen kérkuesit qé ka béré kérkesén pér informim.

3. Kérkesat pér informim regjistrohen sipas radhés sé paraqitjes dhe trajtohen pa dallime mes
tyre.

4. Kérkesa pér informim duhet t€ pérmbajé:

a) emrin dhe mbiemrin e kérkuesit;

b) adresén postare ose elektronike ku kérkohet té dérgohet informacioni;

¢) pérshkrimin e informacionit qé kérkohet;

¢) formatin né té cilin preferohet informa-cioni;

d) ¢do té dhéné qé kérkuesi gjykon se mund té ndihmojé né identifikimin e informacionit té
kérkuar.

5. Né qofté se kérkesa pér informim nuk e pércakton formatin né té cilin kérkohet
informacioni, ai jepet né ményrén mé té efektshme dhe me koston mé t€ ulét pér autoritetin publik.

0. Pérjashtimisht, kérkesat pér njohjen me informacionin arkivor té ruajtur né arkivat e
pérhershém trajtohen né pérputhje me ligjin nr. 9154, daté 6.11.2003, “Pér arkivat”.

Neni 12
Saktésimi dhe trajtimi i kérkesés pér informim

1. Né rastet kur autoriteti publik, t€ cilit i drejtohet kérkesa pér informim, éshté i paqarté né
lidhje me pérmbajtjen dhe natyrén e kérkesés, ai kontakton menjéheré, por gjithnjé jo mé voné se 48
oré nga data e paraqitjes s€ kérkesés, me kérkuesin pér té€ béré sqarimet e nevojshme. Né ¢do rast,
autoriteti publik ndihmon kérkuesin né saktésimin e kérkesés.

2. Né qofté se pas shqyrtimit té kérkesés autoriteti publik konstaton se nuk e zotéron
informacionin e kérkuar, ai, jo mé voné se 10 dité kalendarike nga data e dorézimit té kérkesés, ia
dérgon até autoritetit kompetent, duke e véné né dijent edhe kérkuesin. Arsyeja e vetme qé justifikon
dérgimin e kérkesés njé autoriteti tjetér éshté mungesa e informacionit té kérkuar.

3. Autoriteti publik, té cilit i éshté drejtuar kérkesa pér informim, njofton kérkuesin se
kérkesa e tij 1 éshté dérguar njé autoriteti tjetér, si dhe e informon até pér kontaktet e autoritetit ku
éshté dérguar kérkesa.



Neni 13
Kostoja e shérbimit
(ndryshuar togfjalésh né pikén 4 me ligiin nr. 782023, daté 21.9.2023)

1. Shérbimet e administratés publike jané pa pages€. Dhénia e informacionit mund té€ béhet
kundrejt njé tarife, té pércaktuar mé paré dhe té béré publike nga autoriteti publik né fagen e tijj té
internetit dhe né mjediset e pritjes sé publikut. Tarifa éshté kostoja e riprodhimit t€ informacionit té
kérkuar dhe, kur éshté rasti, e dérgimit té tij. Informacioni 1 kérkuar né rrugé elektronike jepet falas.

2. Kostoja e riprodhimit nuk mund té jeté mé e larté se kostoja reale e materialit, mbi té cilin
riprodhohet informacioni. Kostoja e dérgimit nuk mund t€ jeté mé e larté se kostoja mesatare e té
njéjtit shérbim né treg.

3. Komisioneri pér t€ Drejtén e Informimit dhe Mbrojtjen e t€ Dhénave Personale shqyrton
periodikisht, né¢ bashképunim me Ministriné e Financave, tarifat e béra publike nga autoritetet
publike dhe, sipas rastit, urdhéron ndryshimin e tyre.

4. Qytetarét e regjistruar rregullisht né skemat e ndihmés shoqérore, si dhe subjektet
pérfituese, sipas ligjit nr. 111/2017, “Pér ndihmén juridike té garantuar nga shteti” e pérfitojné
informacionin falas deri né njé numér t€ caktuar faqgesh pér ¢do kérkesé ose né vlerén ekuivalente
kur informacioni jepet né njé format tjetér.

5. Ministri 1 Drejtésisé dhe Ministri i Financave me udhézim té pérbashkét pércaktojné
numrin e fageve, pér té cilat informacioni pérfitohet falas, sipas pikés 4, té kétij neni, si dhe rastet e
pérjashtimit nga pagesa e tarifés.

Neni 14
Ményrat e dhénies s€ informacionit

1. T€ gjitha kérkesat pér informacion trajtohen, si rregull, népérmjet konsultimit pa pagesé té
informacionit né mjediset e autoritetit publik, népérmjet portalit unik geveritar e-albania.al apo, kur
éshté rasti, népérmjet faqes zyrtare t€ autoritetit publik né internet.

2. Kérkesat, qé lidhen me dokumente té shkruara, trajtohen duke véné né dispozicion té
kérkuesit:

a) njé kopje té ploté, né format té njéjté me até té pérdorur nga autoriteti publik, pérveg
rasteve té vecanta;

b) njé kopje té ploté té informacionit népérmjet postés elektronike, kur informacioni gjendet
né njé formé t€ tillé ose mund té konvertohet.

3. Lidhur me kérkesat qé lidhen me forma té tjera, informacioni jepet né ményrén mé té
efektshme dhe me koston mé té ulét pér autoritetin publik.

4. Né ¢do rast, vendimi 1 refuzimit pér formén e kérkuar jepet me shkrim dhe i arsyetuar.

Neni 15
Afati pér marrjen e informacionit
(ndryshuar togfjalésh né pikén 5 me ligiin nr. 78/ 2023, daté 21.9.2023)

1. Autoriteti publik trajton kérkesén pér informim, duke parashtruar informacionin e kérkuar
sa mé shpejt g€ té jeté e mundur, por jo mé voné se 10 dité pune nga dita e dorézimit té saj, pérveg
rasteve kur ligji i posagém parashikon ndryshe.



2. Kur autoriteti publik qé merr kérkesén pér informim ia dérgon até njé autoriteti tjetér, ai
kthen pérgjigje jo mé voné se 15 dité pune nga dita e mbérritjes sé kérkesés né autoritetin e paré.

3. Afati 1 parashikuar né pikat 1 dhe 2, té kétij neni, mund té zgjatet me jo mé shumé se 5
dité pune pér njé nga shkaget e méposhtme:

a) nevoja pér té€ kérkuar dhe shqyrtuar dokumente té shumta e voluminoze;

b) nevoja pér t’i shtriré kérkimet né zyra dhe mjedise qé jané fizikisht t€ ndara nga zyra
gendrore e autoritetit;

¢) nevoja pér t'u konsultuar me autoritete té tjera publike pérpara martjes sé njé vendimi pér
plotésimin ose jo té kérkesés.

Vendimi pér zgjatjen e afatit i njoftohet menjéheré kérkuesit.

4. Né ¢do rast, mostrajtimi 1 kérkesés pér informim brenda afateve té sipérpérmendura do té
konsiderohet refuzim.

5. Dispozitat e kétij neni zbatohen edhe pér njohjen me informacionin arkivor té ruajtur né
arkivat né veprim.

Neni 16
Njoftime paraprake pér kérkuesin

1. Né qofté se autoriteti konstaton se trajtimi i njé kérkese pér informim ka kosto té larté ose
se trajtimi 1 saj kérkon mé shumé kohé se afati i parashikuar né pikén 1, té nenit 14, té kétij ligji,
autoriteti publik njofton menjéheré pér kété kérkuesin dhe i propozon mundésiné e ndryshimit té
kérkesés sé tij.

2. Kur informacioni kérkohet né format elektronik dhe ai gjendet né internet, autoriteti
publik i tregon menjéheré kérkuesit adresén e sakté té fages se ku mund té gjendet informacioni. Kur
informacioni nuk kérkohet né format elektronik, autoriteti publik nuk mund t1 pérgjigjet kérkesés,
duke i treguar kérkuesit adresén e sakté té faqes ku informacioni gjendet né formé elektronike.

3. Pas marrjes sé kérkesés pér informim, autoriteti publik llogarit shumén qé duhet paguar
pér riprodhimin dhe, sipas rastit, pér dérgimin e informacionit dhe njofton menjéheré kérkuesin.
Rregullat pér ményrén e kryerjes sé pagesés pércaktohen me udhézim té pérbashkét té Ministrit té
Drejtésisé dhe Ministrit té Financave.

KREU IV
KUFIZIMI I SE DREJTES PER INFORMIM

Neni 17
Kufizime
(ndryshuar fjalé né fjaliné e paré té pikés 5 ; ndryshuar togfialésh né fjaliné e dyté 1 pikeés 5 me ligiin nr. 78/ 2023,
daté 21.9.2023)

1. E drejta e informimit mund t€ kufizohet né rast se éshté e domosdoshme, proporcionale
dhe nése dhénia e informacionit démton interesat e méposhtém:

a) té drejtén pér njé jeté private;

b) sekretin tregtar;

¢) té drejtén e autorit;



¢) patentat.

Kufizimi i s¢ drejtés sé informimit, pér shkak té interesave t€ parashikuar né shkronjat “a”, “b”,
“c” dhe “¢”, té késaj pike, nuk zbatohet kur titullari i kétyre t€ drejtave ka dhéné veté pélgimin pér
dhénien e informacionit pérkatés ose kur né momentin e dhénies s€ informacionit ai éshté konsideruar
autoritet publik né bazé té parashikimeve t€ kétj ligji. Pavarésisht nga sa parashikohet né kété piké,
informacioni i kérkuar nuk refuzohet né rast se ekziston njé interes publik mé i larté pér dhénien e ij.

2. E drejta e informimit kufizohet né rast se éshté e domosdoshme, proporcionale dhe nése
dhénia e informacionit shkakton njé dém t€ qarté dhe té réndé ndaj interesave t€ méposhtém:

a) siguriné kombétare, sipas pérkufizimit t€ béré nga legjislacioni pér informacionin e klasifikuar;

b) parandalimin, hetimin dhe ndjekjen e veprave penale;

c) mbarévajtjen e hetimit administrativ né kuadér té njé procedimi disiplinor;

¢) mbarévajtjen e procedurave t€ inspektimit dhe auditimit t€ autoriteteve publike;

d) formulimin e politikave monetare dhe fiskale té shtetit;

dh) baraziné e paléve né njé proces gjyqésor dhe mbarévajtjen e procesit gjyqésor;

e) késhillimin dhe diskutimin paraprak brenda ose midis autoriteteve publike pér zhvillimin e
politikave publike;

¢) mbarévajtjen e marrédhénieve ndérko-mbétare ose ndérqgeveritare.

Pavarésisht nga sa parashikohet né paragrafin e paré, té pikés 2, t€ kétij neni, informacioni i
kérkuar nuk refuzohet né rast se ekziston njé interes publik mé i larté pér dhénien e tij.

Kufizimi mbi té drejtén e informimit, pér shkak té interesit té parashikuar né pikén 2,
shkronjat “c” dhe “¢”, té kétij neni, nuk zbatohet kur hetimi administrativ, né kuadér té njé
procedimi disiplinor, dhe procedurat e inspektimit e té auditimit t€ autoriteteve publike kané
pérfunduar.

Kufizimi mbi té drejtén e informimit, pér shkak té interesit té parashikuar né pikén 2,
shkronjat “d” dhe “dh”, t€ kétij neni, nuk zbatohet kur té dhénat pérkatése jané fakte, analiza té
fakteve, té dhéna teknike ose té dhéna statistikore.

Kufizimi mbi té drejtén e informimit, pér shkak té interesit té€ parashikuar né pikén 2,
shkronja “e”, té kétij neni, nuk zbatohet pasi politikat jané béré publike.

3. E drejta e informimit kufizohet, nése éshté e domosdoshme, proporcionale dhe né qofté
se pérhapja e informacionit do té shkelte sekretin profesional té garantuar nga ligji.

4. E drejta e informimit kufizohet edhe kur, pavarésisht nga ndihma e dhéné nga autoriteti
publik, kérkesa mbetet e paqarté dhe béhet i pamundur identifikimi i informacionit té kérkuar.

5. E drejta e informimit nuk kufizohet automatikisht kur informacioni i kérkuar gjendet né
dokumente té klasifikuara “sekret shtetéror”. Né kété rast, autoriteti publik, t€ cilit 1 éshté dérguar
kérkesa pér informim, fillon menjéheré procedurén e rishikimit té klasifikimit prané autoritetit publik
qé ka urdhéruar klasifikimin, sipas ligjit nr. 10/2023, “Pér informacionin e klasifikuar”.

. Autoriteti publik njofton menjéheré kérkuesin pér fillimin e procedurés pér rishikimin e
klasifikimit, sipas ligjit, dhe vendos shtyrjen e afatit pér dhénien e informacionit brenda 30 ditéve
pune. Né ¢do rast, vendimi pér trajtimin ose jo t€ kérkesés pér informim merret dhe arsyetohet né
bazé té kritereve té kétij neni.

6. Nése kufizimi prek vetém njé pjesé té€ informacionit té kérkuar, pjesa tjetér nuk i refuzohet
kérkuesit. Autoriteti publik tregon qarté pjesét e dokumentacionit pérkatés qé jané refuzuar, si dhe
né bazé té cilés piké té kétij neni éshté béré ky refuzim.

7. Dispozitat e kétij neni zbatohen edhe pér njohjen me informacionin arkivor té ¢do lloji,
pavarésisht nga parashikimet e ligjit pér arkivat.



KREU V
SHKELJET DHE SANKSIONET ADMINISTRATIVE

Neni 18
Kundérvajtjet administrative dhe sanksionet
(ndryshuar fjalé né pikén a) dhe pikén c) ; shtnar pika ¢/ 1 ; ndryshuar fjalé né pikat d, db, e, é, f dbe j ; ndryshuar
paragraf né shkronjén ll) ; shtuar shkronjat m, n, nj dhe o me ligiin nr. 78/ 2023, daté 21.9.2023)

1. Mosrespektimi 1 dispozitave té kétij ligji passjell pérgjegjési administrative, sipas rasteve té
parashikuara né pikén 2 té kétij neni.

2. Veprimet dhe mosveprimet, né pérputhje me kété ligi dhe pér aq sa nuk pérbéjné vepér
penale, konsiderohen kundérvajtje administrative dhe dénohen me gjobé si mé poshté:

a) refuzimi i dhénies sé informacionit, né kundérshtim me parashikimet e kétij ligji, dénohet
me 50 000 deri né 300 000 leké;

b) mosvénia né zbatim e programit institucional té transparencés, brenda afatit té parashikuar
né pikén 1, t€ nenit 4, t€ kétij ligji, dénohet me 50 000 deri né 100 000 leké;

¢) mosrishikimi i programit institucional té transparencés, brenda afatit té parashikuar né
nenin 5, té kétij ligji, dénohet me 50 000 deri né 100 000 leké;

¢) mosndjekja e procedurave pér rishikimin e programit institucional té transparencés, sipas
parashikimit t€ pikés 2, t€ nenit 5, té kétij ligji, dénohet me 50 000 deri né 100 000 leké;

¢/1. mospublikimi i akteve brenda afatit t€ pércaktuar né pikén 3 t€ nenit 7 dhe
mospérditésimi i kategorive té€ informacionit té programit institucional té transparencés sipas pikés 4
té nenit 7 té kétij ligji dénohet me 25 000 deri né 50 000 leké;

d) moskrijimi, mosmbajtja, mospublikimi apo mospérditésimi i Regjistrit t&¢ Kérkesave dhe
Pérgjigjeve, brenda afatit t€ parashikuar né pikén 1, té€ nenit 8, té kétij ligji, dénohet me 25 000 deri
né 100 000 leké;

dh) mosplotésimi i kérkesave pér informa-cione, té regjistruara né Regjistrin e Kérkesave dhe
Pérgjigjeve, brenda afatit dhe sipas ményrés sé parashikuar né nenin 9, t€ kétij ligji, dénohet me 50
000 deri né 300 000 leké;

e) mosregjistrimi 1 kérkesés pér informim, moscaktimi i njé numri rendor pér té dhe
mosdhénia e té dhénave té kontaktit té koordinatorit pér té drejtén e informimit, sipas parashikimeve
té pikés 2, t€ nenit 11, t€ kétij ligji, dénohet me 50 000 deri né 300 000 leké;

€¢) mosdérgimi i1 kérkesés pér informim te njé autoritet tjetér publik, brenda afatit té
parashikuar né pikén 2, té€ nenit 12, té kétij ligji, dénohet me 50 000 deri né 300 000 leké;

f) dérgimi i kérkesés pér informim tek njé autoritet tjetér publik kur autoriteti qé ka marré
kérkesén e ka informacionin e kérkuar, né kundérshtim me kérkesén e pikés 2, t€ nenit 12, té kétij
ligji, dénohet me 50 000 deri né 300 000 leké;

2) mosnjoftimi i kérkuesit se kérkesa e tij 1 éshté dérguar njé autoriteti tjetér dhe kontaktet e
nevojshme i jané dérguar autoritetit tjetér, né kundérshtim me parashikimet e pikés 3, té nenit 12, té
kétij ligji, dénohet me 50 000 deri né 100 000 leké;

gj) mospércaktimi paraprakisht i njé tarife, mospublikimi, ose caktimi i tarifave abuzive pér
riprodhimin dhe dérgimin e informacionit, né kundérshtim me kérkesat e nenit 13, pikat 1 dhe 2, té
kétij ligji, dénohet me 150 000 deri né 300 000 leké;

h) mosrespektimi i kérkesave té pikés 4, t€ nenit 13, té kétjj ligji, pér dhénien falas té
informacionit, dénohet me 50 000 deri né 100 000 leké;

1) refuzimi 1 paarsyetuar i preferencés sé kérkuesit pér ményrén e dhénies sé informacionit, né



kundérshtim me parashikimet e pikés 4, t€ nenit 14, té kétjj ligji, dénohet me 25 000 deri né 50 000
leké;

j) mosnjoftimi i kérkuesit pér vendimin pér zgjatjen e afatit pér plotésimin e kérkesés pér
informim, sipas parashikimeve té pikés 3, t€ nenit 15, té kétij ligji, dénohet me 25 000 deri né 300
000 leké;

k) moskryerja e njoftimeve paraprake, sipas parashikimeve té nenit 16, té kétij ligji, dénohet
me 25 000 deri né 50 000 leké;

) démtimi ose shkatérrimi i dokumenteve zyrtare, me qéllim shmangien e sé drejtés pér
informim, dénohet me 150 000 deri né 300 000 leké;

II) moszbardhja e dokumenteve zyrtare, fshehja ose ¢do veprim apo mosveprim tjetér né
kundérshtim me rregullat né fuqi, me qéllim pengimin e ushtrimit té sé drejtés pér informim,
dénohet me 150 000 deri né 300 000 leké.

m) mosnjoftimi i kérkuesit pér procedurén e rishikimit, mosarsyetimi i vendimit ose
mosnjoftimi i vendimit pérfundimtar té autoritetit publik, sipas pikés 5 t€ nenit 17 té kétij ligji,
dénohet me 50 000 deri né 150 000 leké.

n) moscaktimi i koordinatorit nga titullari i autoritetit publik ose mosnjoftimi prané
Komisionerit mbi kété caktim, sipas dispozitave té pikés 1 té nenit 10, dénohet me 50 000 deri né
100 000 leké;

nj) kryerja e veprimeve ose mosveprimeve, q¢ mund té démtojné rezultatin e procedurés
administrative pér shqyrtimin e ankesave apo té procedurés sé¢ konstatimit, shqyrtimit, ankimit dhe
ekzekutimit té kundérvajtjeve administrative ose qé mund té pengojné konkluzionin e drejté ose té
rregullt té tyre dénohet me 50 000 deri né 300 000 leké;

0) moszbatimi i vendimit té Komisionerit kur ka urdhéruar dhénien e informacionit té kérkuar,
né ményré t€ ploté ose t€ pjesshme, sipas pércaktimeve t€ pikés 6/1 t€ nenit 24 kétij ligji, dénohet
me 150 000 deri né 300 000 leké.

3. Procedurat e konstatimit, shqyrtimit, ankimit dhe eckzekutimit t€ kundérvajtjeve
administrative jané ato té parashikuara né ligjin pér kundérvajtjet administrative.

Neni 19
Pérgjegjésia administrative
(ndryshuar me ligiin nr. 78/ 2023, daté 21.9.2023)

1. Titullari i autoritetit publik mban pérgjegjési ligjore-administrative pér shkeljet administrative
t€ parashikuara né shkronjat “b”, “c”, “¢” “¢/17”, “h”, “gj”, “m”, “n”, “nj” dhe “o0” té pikés 2 té
nenit 18 té kétij ligji.

2. Né pérputhje me parashikimet e ligjit nr. 44/2015, “Kodi i Procedurave Administrative”,
titullari 1 autoritetit publik mund té delegojé kompetencén e tij pér ushtrimin e funksioneve té
parashikuara né pikén 1 t€ nenit 4, pikat 1 dhe 2 té nenit 5, pikén 4 té nenit 7, pikat 1 dhe 2 té nenit
13 té kétij ligji, te népunési mé i larté 1 autoritetit publik. Né kété rast népunési, té cilit 1 éshté
deleguar kompetenca, mban pérgjegjési pér shkeljet administrative t€ parashikuara né pikén 1 té kétij
neni.

3. Koordinatori pér té drejtén e informimit ka pérgjegjési administrative pér shkeljet
administrative té parashikuara né shkronjat “d” dhe “e” té pikés 2 té nenit 18 té kétij ligji.

4. Cdo person pérgjegjés, 1 cili me veprimet ose mosveprimet e tij shkel dispozitat e kétij ligji, ka
pérgjegjési administrative pér kundérvajtjet administrative té€ parashikuara né shkronjat “a”, “dh”,
€87, g, 17, 497, k7, <17, “I” dhe “nj” t€ pikés 2 t€ nenit 18 t€ kétij ligji.



Neni 20
Marrédhéniet me Kuvendin

1. Komisioneri pér té Drejtén e Informimit dhe Mbrojtjen e t€ Dhénave Personale
raporton né Kuvend ose né komisionet parlamentare té paktén njé heré né vit ose sa heré qé
kérkohet prej tyre. Gjithashtu, ai mund t'i kérkojé Kuvendit t€ dégjohet pér ¢éshtje qé i ¢mon té
réndésishme. Raporti pérmban té dhéna dhe shpjegime pér zbatimin e sé drejtés pér informim né
Republikén e Shqipérisé, si dhe programet e transparencés.

2. Nuk lejohet njoftimi pér ¢éshtje konkrete, me pérjashtim té ¢éshtjeve t€é kérkuara me
vendim té Kuvendit.

3. Gjaté pérpilimit té raportit, Komisioneri pér té Drejtén e Informimit dhe Mbrojtjen e té
Dhénave Personale mbledh t€ dhéna nga autoritetet publike dhe nga organizatat jofitimprurése qé
kané pér mision mbrojtjen e lirive dhe té drejtave themelore té njeriut, duke evidentuar komunikimet
pérkatése.

Neni 21
Ményra e shlyerjes s€ masés sé dénimit me gjobé
(ndryshuar togfjaléshi né pikén 3 me ligiin nr. 78/ 2023, daté 21.9.2023)

1. Masa e dénimit, e pércaktuar me gjobé, shlyhet me késte mujore.

2. Késtet mujore caktohen né njé masé té tillé qé népunésit dhe familjes sé tij t'i garantohet
jetesa, t€ paktén né nivelin e pagés minimale, té caktuar me vendimin e Késhillit t&¢ Ministrave.

3. Pér shkelje té parashikuara né pikén 2, t€ nenit 18, té kétyj ligji, Komisioneri pér té€ Drejtén
e Informimit dhe Mbrojtjen e t€ Dhénave Personale mund té propozojé marrjen e masave
disiplinore ndaj personave pérgjegjés.

Neni 22
Ankimi i sanksioneve administrative

Personi ndaj té cilit éshté vendosur sanksioni administrativ, brenda 30 ditéve kalendarike nga
data e martjes sé njoftimit, mund té béjé ankim né gjykaté, né pérputhje me ligjin nr. 10 279, daté
20.5.2010, “Pér kundérvajtjet administrative”.

Neni 23
Arkétimi i shumave té detyrimeve

1. Vendimi i Komisionerit pér t€ Drejtén e Informimit dhe Mbrojtjen e té Dhénave
Personale pér vendosjen e gjobés 1 komunikohet titullarit té autoritetit publik dhe zyrés sé financés.

2. Gjobat ekzekutohen nga zyra e financés sé autoritetit publik, pér t€ cilin punon
kundérvajtési, brenda 6 muajve nga data e njoftimit té tyre. Me kalimin e kétij afati, vendimi 1 dhéné
shndérrohet né titull ekzekutiv dhe ekzekutohet né ményré té detyrueshme nga zyra e pérmbarimit
me kérkesé t€ komisionerit.

3. Gjobat arkétohen né Buxhetin e Shtetit.



KREU VI
KOMPETENCAT DHE PROCEDURAT
PER SHQYRTIMIN E ANKESAVE

Neni 24
Procedurat pér shqyrtimin e ankesave
(shtuar togfjaléshi né shkronjén b 1€ pikés 5 ; ndryshuar togfjaléshi né pikén 6 dhe shtuar pika 6/ 1 me ligiin nr.

78/2023, daté 21.9.2028)

1. Cdo person, kur ¢mon se i jané shkelur té drejtat e parashikuara nga ky ligj, ka té drejté té
ankohet né rrugé administrative prané Komisionerit pér t€ Drejtén e Informimit dhe Mbrojtjen e té
Dhénave Personale, né pérputhje me kété ligj dhe Kodin e Procedurave Administrative.

2. Ankimi administrativ prané Komisionerit pér t€ Drejtén e Informimit dhe Mbrojtjen e té
Dhénave Personale béhet brenda 30 ditéve pune nga dita kur:

a) ankuesi ka marré njoftim pér refuzimin e informacionit;

b) ka kaluar afati i parashikuar né kété ligj pér dhénien e informacionit.

3. Me martjen e ankesés, Komisioneri pér t€ Drejtén e Informimit dhe Mbrojtjen e té
Dhénave Personale ia kalon até strukturés qé merret me t€ drejtén e informimit, e cila verifikon
faktet dhe bazén ligjore té ankesés. Pér kété qéllim, ai mund t'u kérkojé ankuesit dhe autoritetit
publik, kundér té cilit éshté béré ankesa, té paragesin parashtrime me shkrim, si dhe t€ informohet
nga ¢do person dhe burim tjetér. Kur e sheh t€ nevojshme, komisioneri zhvillon njé seancé
dégjimore publike me pjesémartjen e paléve.

4. Komisioneri pér té Drejtén e Informimit dhe Mbrojtjen e té Dhénave Personale merr
vendim pér ankesén brenda 15 ditéve pune nga dita kur éshté dorézuar ankimi.

5. Komisioneri pér t€ Drejtén e Informimit dhe Mbrojtjen e t€ Dhénave Personale
vendos:

a) mospranimin e ankesés kur:

1) ka kaluar afati 1 parashikuar né pikén 2 té kétij neni;

i) ankimi nuk paraqitet né formé shkresore;

iii) nuk tregohet emri dhe adresa e ankuesit;

b) pranimin e ankesés dhe urdhérimin e autoritetit publik pér t€ dhéné informacionin e
kérkuar, né ményré t€ ploté ose té pjesshme dhe sipas rastit, propozimin pér t€ deklasifikuar
informacion;

c) rrézimin e ankesés, pjesérisht ose térésisht;

¢) afatin, brenda té cilit autoriteti publik duhet té zbatojé urdhrin.

6. Né qofté se Komisioneri pér té Drejtén e Informimit dhe Mbrojtjen e té Dhénave
Personale nuk merr vendim brenda afatit t€ parashikuar né pikén 4, té kétij neni, ankuesit i lind e
drejta pér t'iu drejtuar gjykatés.

6/1. Autoriteti publik éshté i detyruar té zbatojé vendimin e Komisionerit kur ka urdhéruar
dhénien e informacionit té kérkuar, né ményré té ploté ose té pjesshme, me pérjashtim té rastit kur
gjykata vendos pezullimin e zbatimit té tij.

7. Procedura administrative e parashikuar né kété nen nuk cenon kompetencat e Avokatit té
Popullit, lidhur me mbikéqyrjen dhe zbatimin e té drejtave civile, sipas ligjit nr. 8454, daté 4.2.1999,
“Pér Avokatin e Popullit”.



Neni 24/1
Detyrimi pér bashképunim
(shtuar me ligiin nr. 78/ 2023, daté 21.9.2023)

1. Autoritetet publike bashképunojné me Komisionerin duke i siguruar té gjithé informacionin
qé ai kérkon pér pérmbushjen e detyrave.

2. Autoritetet publike raportojné ¢do vit, jo mé voné se data 31 e muajit janar té vitit pasardhés,
prané Komisionerit lidhur me veprimtariné pér zbatimin e kérkesave té kétij ligji, sipas formatit té
miratuar nga Komisioneri.

Neni 25
Ankimi né gjykaté

Kérkuesi ose autoriteti publik ka t€ drejté ta ankimojé vendimin e komisionerit né gjykatén
administrative kompetente.

Neni 26
Shpérblimi i démit
(do person, qé ka pésuar njé dém, pér shkak té shkeljes sé dispozitave té kétij ligji, ka t€ drejté té
kérkojé shpérblimin e démit té shkaktuar, né pérputhje me ligjin nr. 7850, daté 29.7.1994, “Kodi Civil i
Republikés sé Shqipérisé”.

Neni 27
Shfuqizime

Ligji nr. 8503, daté 30.6.1999, “Pér t&é drejtén e informimit pér dokumentet zyrtare”,
shfuqizohet.

Neni 28
Hytja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 18.9.2014

KRYETARI
Ilir Meta



